
Tiruchendura Shri Sendiladhipan SuprabhAtam

તિરુચેન્દૂર શ્રી સેન્દિલાધિપન્ સુપ્રભાતમ્

ૐ શ્રીગણેશાય નમઃ ।
વન્દે વન્દારુમન્દારમિન્દુભૂષણનન્દનં

અમન્દાનન્દસન્દોહબન્ધુરં સિન્ધુરાનનમ્ ।
ષડ્વક્ત્ર કૃત્તિકાપુત્ર  ષટ્ચક્રસ્થ કૃપાનિધે

ઉત્તિષ્ઠાભીષ્ટવરદ કર્ત્તવ્યં લોકરક્ષણમ્॥ ૧॥
ઉત્તિષ્ઠોત્તિષ્ઠ ગાઙ્ગેય  ઉત્તિષ્ઠ શ્રુતિસંસ્તુત ।
ઉત્તિષ્ઠ સર્વદેવેશ ત્રૈલોક્યં મઙ્ગળં  કુરુ॥ ૨॥
સુપ્રાતમસ્તુ શશિચૂડતનૂદ્ભવાય

સુપ્રાતમસ્તુ શરણાગતવત્સલાય ।
સુપ્રાતમસ્તુ શરદિન્દુસમાનનાય

સુપ્રાતમસ્તુ શબરેન્દ્રસુતાપ્રિયાય॥ ૩॥
સુપ્રાતમસ્ત્વસુરકુલાન્તકાય

સુપ્રાતમસ્તુ શમલાપહદિવ્યનામ્ને ।
સુપ્રાતમસ્તુ શરશક્તિધનુર્ધરાય

સુપ્રાતમસ્તુ શરસમ્ભવ સુપ્રભાતમ્॥ ૪॥
શ્રીવેદસૂક્તસકલાગમમન્ત્રરૂપ

શ્રીકાર્તિકેય   કમલાનન તારકારે ।
શ્રીસિન્ધુતીરવિલસત્ સુગુહાનિવાસ

શ્રીગન્ધમાદનપતે તવ સુપ્રભાતમ્॥ ૫॥
ષટ્કોણમધ્યવિલસત્ પ્રણવસ્વરૂપ

ષડ્ભાવનાશક ષડાનન ષટ્કિરીટ ।
ષષ્ઠીવ્રતપ્રિય સુમઙ્ગળદિવ્યમૂર્તે

શ્રીગન્ધમાદનપતે તવ સુપ્રભાતમ્॥ ૬॥

શ્રીસ્કન્દપુષ્કરિણિકા શુભતોયપૂતાઃ
શ્રીભસ્મરુદ્રમણિભૂષિતદિવ્યગાત્રાઃ ।

ત્વત્સન્નિધૌ પ્રતિદિનં પ્રવિશન્તિ ભક્તાઃ
શ્રીગન્ધમાદનપતે તવ સુપ્રભાતમ્॥ ૭॥

શ્રીકુમ્ભસમ્ભવશુકપ્રમુખા મુનીન્દ્રાઃ
શ્રીપારિજાતકુસુમાનિ કરે ગૃહીત્વા ।

શ્રીપાદપદ્મમુભયં ચ સદાર્ચયન્તિ
શ્રીગન્ધમાદનપતે તવ સુપ્રભાતમ્॥ ૮॥

શ્રીબ્રહ્મવિષ્ણુસુરનાયકદેવમુખ્યાઃ
ત્વત્પાદપદ્મમધુરામૃતપાનહેતોઃ ।

દ્વારે સ્થિતાઃ પ્રતિદિનં નિગમાગમજ્ઞાઃ
શ્રીગન્ધમાદનપતે તવ સુપ્રભાતમ્॥ ૯॥

સર્વાર્થસાધક જયન્તિપુરીનિવાસાઃ
વિપ્રેન્દ્રવર્યગણભક્તગણા મહન્તઃ ।

ત્વત્સન્નિધૌ પ્રતિદિનં નિવસન્તિ સર્વે
શ્રીગન્ધમાદનપતે તવ સુપ્રભાતમ્॥ ૧૦॥

શરસમ્ભવ તે કરુણાપ્રથિતા
વિધિશઙ્કરવિષ્ણુમુખૈર્વિદિતા   ।

કરુણાલવભાગ્યધિ કશ્ચિદહો
મનુજૈસ્સકલૈર્નિયતં   વિનુતઃ॥ ૧૧॥

શિવતાતગિરા શ્રુતિતત્પરતા
ભવતસ્સકલૈર્વિદિતા   હિ ભવાન્ ।

સુપલાશ પલાશતતે(?) પ્રથમં
હુતભોજિમુખાન્તમહો કૃતવાન્॥ ૧૨॥

કલિતઃ કલિતં કલુષં સકલં
શરસમ્ભવ હન્તુમહો ભગવન્ ।

શરજન્મ ભવાન્ ગતવાન્ મતિમન્
શરદિન્દુસમાનમુખામ્બુરુહઃ॥ ૧૩॥

શિવનિન્દનસુસ્રવતો વિબુધા-
દિતિજૈરઘરૂપધરૈર્વિધુતાઃ   ।

ત્વદુપાશ્રયતઃ પુનરપ્યમરા
ભવતા સુખિતા વિહિતા નિયતમ્॥ ૧૪॥

વિધિના ભવતશ્શિશુતા વિદિતા
પરદાનમદાન્મમતા જનિદાત્ ।

પ્રણવાર્થકૃતે ભવદા તુ પુનર્-
નિજવીરવૈરસ્સવિતિર્યમિતઃ॥ ૧૫॥

મુનિભિઃ પરિવારિત ભો ભગવન્
સ પરાત્મજયાસુરરાટ્સુધયા ।

સહસાનનયા સહપાદિ ભવાન્
શિખિવાહન ષણ્મુખ સર્વગુરો॥ ૧૭॥

શરણાગતમાતુરમાદિજિતં
કરુણાકર કામદ કામહતમ્ ।

શરકાનનસમ્ભવ ચારુરુચે
પરિપાલય તારકમારક મામ્॥ ૧૭॥

શરદિન્દુસમાન ષડાનનયા
સરસીરુહ ચારુવિલોચનયા ।

નિરુપાધિકયા નિજબાલતયા
પરિપાલય તારકમારક મામ્॥ ૧૮॥

હરસારસમુદ્ભવ હૈમવતી-
કરપલ્લવલાળિતકમ્રતનો ।

મુરવૈરિવિરિઞ્ચમુદં પુનિદે(?)
પરિપાલય તારકમારક મામ્॥ ૧૯॥

ગિરિજાસુત સાયકભિન્નગિરે
સુરસિન્ધુતનૂજસુવર્ણરુચે ।

શિખિવાહ શિખાવલ દેવ નમો
પરિપાલય તારકમારક મામ્॥ ૨૦॥

પરિતો ભવ મે પુરતો ભવ મે
પતિ મે સતતં ગુહ રક્ષ ચ મામ્ ।

વિદરાજિષુ(?) મે વિજયં ભવિતું
પરિપાલય તારકમારક મામ્॥ ૨૧॥

જય વિપ્રજનપ્રિય વીર નમો
જય ભક્તપરાયણ ભદ્ર નમો ।

જય શાકવિશાખકુમાર નમો
પરિપાલય તારકમારક મામ્॥ ૨૨॥

એકં પક્ષદ્વયં સાક્ષાત્ ત્રિમૂર્તિઞ્ચ   ચતુષ્ફલમ્ ।
પઞ્ચસ્કન્દં ચ ષટ્ચાહં(?) સપ્તત્વક્(?) પરિપૂરિતમ્॥ ૨૩॥
અષ્ટપુષ્પં નવાક્ષં ચ દશવ્યાપ્તં મહાદ્ભુતમ્ ।
એવમાદિમહાવૃક્ષં પાલયન્તં ગુહં ભજે॥ ૨૪॥
ઇત્થં શ્રીસુપ્રભાતં ચ યે પઠન્તીહ માનવાઃ ।
તે સર્વે સર્વકામાર્થાઃ પ્રયાન્તિ ગુહસન્નિધૌ॥ ૨૫॥
ઇતિ શુભમ્ ।
ઇતિ તિરુચેન્દૂર શ્રી સેન્દિલાધિપન્ સુપ્રભાતં સમ્પૂર્ણમ્ ।

